Il viadi dalla veta

Cura ch’il crap era aunc ensemen cun sia famiglia el grep, havess el mai tertgau ch’el vegni a far inagada in tal viadi. Il crap ei ius cun la plievgia a val, ius cun il flum en in lag e vinavon tochen ella mar. La fin finala ha il crap anflau in dacasa tier ina buoba nua ch’el ei fetg cuntents.
Co manegias ti che tiu viadi vegni a veser ora?
Tgei finamiras has ti per il futur?

Pensum:

· Ponderescha tgei che ti fagesses bugen en tiu futur pertuccont:

· professiun

· dacasa
· scolaziun

· famiglia

· giavischs

· viadis

· experientschas

· Scriva cavazzins leutier.

· Cura che ti has scret tes cavazzins, emprova da far uorden cun els e da parter en els en differentas categorias.
· Il meglier fas ti da far gruppas da mintgamai 5-10 onns, nua che ti sas parter en ils cavazzins che ti vul far duront quei temps.
· Fai in calender persunal da tiu futur.
· Il calender vesa ora sco ina gliesta ni ina tabella da mintgamai 5 onns.
· Ella tabella sas ti scriver tias finamiras persunalas che pertuccan ils cavazzins che ti has rimnau.
· Ti sas ussa era aunc aschuntar a tia tabella differents maletgs da tias finamiras.
· Sche ti miras sin tia tabella en entgins onns, vesas ti sche ti has aunc adina las medemas finamiras.
Exempel: Miu viadi

	Vegliadetgna


	Finamiras

	10-15 onns

	· Finir la scola primara e passentar ina buna scola secundara ni reala.

· Eventualmein far il gimnasi.

· Visitar inagada mia tatta en Frontscha.

…


	15-20 onns

	· Terminar la scola ed entscheiver miu emprendissadi preferiu da dessignader.

· Far differents viadis ell’Europa cun amitgs ed amitgas.
· Far il cuors per saver dar scola da skis igl unviern.
· Visitar in concert da mes musicists preferi.
…

	20-25 onns

	· Anflar ina buna plazza el contuorn da Berna.

· Eventualmein sescolar vinavon.
· Far in viadi da 4 meins ell’Australia.

· Anflar in partenaria.

· Guder la veta dil marcau.

…


	25-30 onns

	· Maridar ed haver famiglia.
· Luvrar vinavon denton mo 80% per aunc saver s’occupar dils affons e per era dar alla dunna la pusseivladad da luvrar.
· Baghegiar ina casa en in vitget ella periferia da miu marcau preferiu.

…


